
Campiunadi svizzer 
teir da cornists 

da tgatscha

■ (anr) Igls cornists da Scuol on orga-
niso igl 14avel campiunadi svizzer, tgi
cumpeglia dasperas sunar corn er dus
teirs. An tot èn sa participos 124 ca-
tscheders da 14 gruppas da cornists da
l’antiera Svizra. 

Da Surmeir on piglia part en’uniun
e singuls cornists. An nossa regiun to-
tgan igls cornists dalla secziun da ca-
tscheders Crap la Pala tar la pi ancu-
naschainta furmaziun da chest gener.
En’uniun ulterioura è chella digls cor-
nists da Belfort.

La gronda part digls participants
scumainza l’occurenza cun sunar igl
corn. Lò vign valuto tenor suandonts
criteris: La furmaziun, la ritmica, la gi-
stadad dalla nota ed igl tung. La valuta-
ziun maximala è 60 puncts. Sagiatto
vign sen dus stetgs. Chel da tgatsch’ota
e chel da tgatscha bassa. Tigl stetg sen
igl tgamutsch è igl maximum 50
puncts e sen igl stetg dalla glioir 30
puncts. Per la rangaziun finala dombra
igl stetg principal, igl migler dobel u igl
dobel supplementar. Per la rangaziun
totala digl campiunadi vignan dumbros
igls puncts linear tar la migldra dallas
treis passas. Igl maximum da 140
puncts ò contanschia nign digls partici-
pants. Tigl stetg sen igl tgamutsch on
gist 13 catscheders tratg cun treis passas
igl maximum da 150 puncts. Sen la
glioir ègl betg reuschia ad en catscheder
da trer cun treis passas igl maximum da
90 puncts. Igl proxim campiunadi sviz-
zer ò li igl 2000 a Son Giagl e vign 
organiso dalla gruppa da cornists Hu-
bertus.

Rangaziun totala

L’agricultura svizra ha prodot l’on 1996 per s-chars 10 milliardas francs; da quels d’eiran
passa 70 pertschient prodots da bes-chas. LQ

Be ina mieur
La vita zuppada da mamifers pitschens, in’exposiziun el Museum da la natira

■ (cp) Pitschnas èn ellas, las mieurs,
spezialmain en cumparegliaziun cun
auters mamifers ubain animals lac-
tonts. Causa lur pitschnezza corporala
han ellas grond success. Las mieurs sa
chattan en tut ils spazis vitals e giogan
ina rolla impurtanta en ils sistems ecolo-
gics. Mintga spezia ha sviluppà si’atgna
strategia per surviver. In exempel tipic
per l’adattaziun d’ina spezia d’animals
durant il process da l’evoluziun.

Da las 83 spezias da mamifers ch’èn
vegnidas constatadas fin uss en Svizra,
èn la gronda part mamifers pitschens.
Cun excepziun da paucas spezias che fan
donn als bains dals umans, na vegnan
ellas strusch remartgadas. Savens èn el-
las activas la notg e san sa zuppar fitg
bain durant il di. Lur pitschnezza diffi-
cultescha lur observaziun.

L’exposiziun «Be ina mieur...» dat in
maletg da la diversitad da las mieurs che
fan part da l’urden dals insectivors e dals
ruiders. La prioritad ha la preschenta-
ziun da las adattaziuns spezialas. L’expo-
siziun en 7 maletgs da la spezia illustre-
scha per exempel l’ir sut aua dal misa-
rogn da l’aua, il sien d’anviern dal dur-
migliet giagl ed il raiver sur gradella da
la mieur-sfuigna sblatga. Ulteriurs te-
mas èn ils motivs per il success dals
«micromamifers» e la relaziun savens di-
sturbada tranter las mieurs ed ils umans.
La structura da l’exposiziun tegna quint
dal fatg  che la pitschnezza da las mieurs

difficultescha per regla nossa relaziun
cun ellas. Perquai vegnan mussadas las
illustraziuns graficas e las fotografias sin
las var 50 tavlas en in format quatter
giadas pli grond che la grondezza nati-
rala. Ina «mieur giganta» en la scala 1:20
mussa co ch’i fiss, sche las mieurs aves-
san la grondezza d’in chaun. Preparats
ch’èn vegnids fatgs cun ina tecnica cum-
plettamain nova dattan la relaziun cun
la realitad. Ultra da quai pon ins guardar
tschertas spezias da mieurs en gronds
terraris. Il film «Da mieurs ed umans»,
ch’è vegnì realisà da la Televisiun ru-
mantscha en connex cun l’exposiziun,

ans fa reflectar davart las relaziuns tran-
ter ils umans e las mieurs.

Il program accumpagnant cumpiglia
guidas, curs ed activitads da la pedago-
gia da museum.

L’exposiziun è concipida sco exposi-
ziun ambulanta e vegn mussada en blers
lieus da la Svizra e da l’exteriur vischin.

L’exposiziun è averta dals 30 da zercladur fin
ils 8 da november 1998. Persunas da contact:
Jürg P. Müller, directur dal museum
Flurin Camenisch, pedagog da museum
Uras d’avertura dal Museum grischun da la na-
tira: mardi fin sonda, 10.00–12.00 e 13.30–17.00;
dumengia e firads 10.00–17.00: glindesdi serrà,
Scolas tenor cunvegna.

